
ᐊᐃᕆᓕ 13, 2021 
 

ᑐᓴᒐᒃᓴᖅ  

ᒫᓐᓇ ᑐᓴᕐᑎᑦᑎᔾᔪᑕᐅᔪᖅ 
 
 

ᕿᑭᖅᑖᓗᒃ ᓇᖕᒥᓂᖁᑎᓕᖕᓄᓪᓗ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ ᐱᑎᑕᐅᕗᖅ $6.5 ᒥᓕᐊᓐ 

ᑖᒃᑯᓇᖓᑦ ᓄᓇᒥᐅᑕᓕᕆᔨᒃᑯᑦ ᑲᓇᑕ ᐃᑲᔫᑎᒃᓴᓄᑦ ᐊᓄᕆᒧᑦ ᐆᒻᒪᖁᑎᖃᐅᑎᒃᓴᓂᒃ ᓴᓇᓂᖅ 

ᓴᓂᑭᓗᐊᕐᒥ 
 

 

ᐃᖃᓗᐃᑦ, ᓄᓇᕗᑦ – ᕿᑭᖅᑖᓗᒃ ᓇᖕᒥᓂᖁᑎᓕᖕᓄᓪᓗ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ ᖁᕕᐊᓱᒃᐳᖅ 

ᑐᓴᕐᑎᑦᑎᔪᓐᓇᕋᒥᒃ ᑐᓂᔭᐅᓂᕐᒥᖕᓂᒃ $6.5 ᒥᓕᐊᓐ ᑖᒃᑯᓇᖓᑦ ᓄᓇᒥᐅᑕᓕᕆᔨᒃᑯᑦ ᑲᓇᑕ ᐃᑲᔫᑎᒃᓴᓂᒃ 

ᕿᑭᖅᑖᓗᒃ ᓇᖕᒥᓂᖁᑎᓕᖕᓄᓪᓗ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ ᐊᓄᕆᒧᑦ ᐊᒻᒪᓗ ᓄᒃᑭᒃᓴᐅᑎᑦ 

ᓄᐊᑦᑎᕕᖓᓄᑦ ᓴᓇᔭᐅᔪᖅ ᓴᓂᑭᓗᐊᕐᒥ, ᓄᓇᕗᑦ. 
 

ᓴᓂᑭᓗᐊᖅ ᐊᐅᓚᐅᑎᑦ ᓄᓇᒥᑦ ᐆᒻᒪᖁᑎᖃᕈᑎᒃᓴᒧᑦ ᓴᓇᔭᐅᔪᖅ ᑕᑯᑎᑦᑎᓂᐊᖅᑐᖅ 1 ᑭᒐ ᒍᐊᑦ ᐊᑕᐅᓯᖅ 

ᐃᑲᕐᕋᒥ ᐊᓄᕆᒥᑦ ᐆᒻᒪᖁᑎᖃᕐᑎᑦᑎᔪᖅ ᐃᓚᓯᒪᓪᓗᓂᓗ 800 ᑭᓗᒍᐊᑦ ᐹᑕᓖᖃᕐᕕᖓ ᓄᒃᑭᒃᓴᐅᑎᖓᓄᑦ 

ᓴᓇᔭᐅᓗᓂ ᕼᐋᒻᓚᒃᑯᑦ ᓴᓂᑭᓄᐊᖅ. ᐱᑕᖃᓕᖃᑦᑕᖅᑐᖅ ᐅᖓᑖᓂ 4 ᒋᒐ ᒍᐊᑦ ᐃᑲᕐᕋᒧᑦ ᐊᑕᐅᓯᕐᒧᑦ 

ᐊᑐᖅᑕᐅᔪᓐᓇᖅᑐᖅ ᐊᕐᕌᒍᒧᑦ ᐊᑕᐅᓯᕐᒧᑦ ᓄᓇᒥᒃ ᓱᕈᖅᓴᐃᓐᖏᑦᑐᖅ ᐆᒻᒪᖁᑎ, ᓂᕆᐅᒋᐅᔪᖅ ᐅᓇ 

ᐆᒻᒪᖁᑎᒃᓴᓕᐅᖅᑐᑦ ᐊᑐᓗᐊᓐᖏᑎᑦᑎᔪᓐᓇᖅᑐᖅ 50% ᓄᓇᓕᖕᓂ ᑏᓱᕐᒥᒃ ᐅᖅᓱᐊᓗᖕᒥᒃ 

ᐆᒻᒪᖁᑎᖃᕐᑎᑦᑎᔾᔪᑎᒋᔭᖏᓐᓄᑦ.   
 

“ᐅᓇ ᓴᓕᑭᓗᐊᖅ ᐊᐅᓚᐅᑎᑦ ᓄᓇᒥᑦ ᐆᒻᒪᖁᑎᖃᕈᑎᒃᓴᒧᑦ ᓴᓇᔭᐅᔪᖅ ᑐᑭᒧᐊᒃᑎᑕᐅᔪᖅ ᑐᓐᖓᔾᔪᑎᒋᓪᓗᒋᑦ 

ᐊᑐᖅᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᑖᑦ ᐱᓕᕆᔾᔪᑕᐅᓕᖅᑐᓂᒃ ᐋᕿᒃᓱᐃᔾᔪᑎᖃᖅᑐᖅ, ᐊᒻᒪᓗ 

ᓄᖑᕈᑎᖃᑦᑕᓐᖏᔾᔪᑎᒃᓴᑦ ᓴᓇᔭᐅᕗᖅ,” ᐅᖃᓚᐅᖅᑐᖅ ᕼᐋᓕ ᕙᓚᐅᕋᑎ, ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎᖓ 

ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᓪᓗ. “ᕿᑭᖅᑖᓗᒃ ᓇᖕᒥᓂᖁᑎᓕᖕᓄᓪᓗ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ 

ᖁᕕᐊᓱᒃᑐᑦ ᐱᑎᑕᐅᒐᒥᒃ $6.5 ᒥᓕᐊᓐ ᖃᑭᔾᔪᑎᒃᓴᓄᑦ ᑖᒃᑯᓇᖓᑦ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ 

ᐱᕚᓪᓕᑦᑎᐊᖁᓪᓗᒍ ᓄᓇᕗᑦ ᓱᕈᖅᓴᐃᓐᖏᑦᑐᒥᒃ ᐆᒻᒪᖁᑎᖃᐅᑎᒃᓴᖓ ᐊᒻᒪᓗ ᐃᑲᔫᑎᓂᐊᖅᑐᖅ ᓄᓇᓕᖕᓂ 

ᒐᑎᖓᓄᑦ, ᐃᓅᓯᖏᓐᓄᑦ ᐊᒻᒪᓗ ᑮᓇᐅᔭᓕᐅᕈᑕᐅᓗᓂ ᐃᑲᔪᖃᑎᒌᒃᑐᑦ ᕼᐋᒻᓚᒃᑯᑦ ᓴᓂᑭᓗᐊᖅ.” 

ᐅᓇ ᓴᓇᔭᐅᔪᖅ ᓇᖕᒥᓂᕆᔭᐅᓂᐊᖅᑐᖅ ᐊᒻᒪᓗ ᐊᐅᓚᑕᐅᓗᓂ ᐊᕕᒃᑐᖅᓯᒪᔪᑎᒍᑦ-ᓄᓇᓕᖕᓂ 

ᓇᖕᒥᓂᖁᑎᒋᔭᐅᔪᓐᓇᖅᑐᑦ ᐋᕿᒃᓯᒪᓂᖓᒍᑦ, ᑕᐃᒪᓗ ᓴᓇᔭᐅᔪᖅ ᑮᓇᐅᔭᓕᐅᖅᐸᓪᓕᐊᓂᐊᕐᒪᑦ 

ᓄᓇᓕᖕᓃᖏᓐᓇᕐᓂᐊᖅᑐᓂᒃ. ᑭᒡᒐᖅᑐᑕᐅᕗᖅ ᐃᓄᓃᑦ-ᓯᕗᓕᐅᖅᑕᐅᓪᓗᓂ ᓴᓇᔭᐅᔪᖅ 

ᐋᕿᒃᓯᔾᔪᑎᒋᓂᐊᖅᑐᖅ ᓄᓇᒥᑦ ᐆᒻᒪᖁᑎᖃᕈᓐᓇᕐᓂᖕᒥᒃ ᓴᓇᕙᓪᓕᐅᓂᕐᒧᑦ ᐃᓗᐊᓂ ᓄᓇᕗᑦ, ᐅᓇ ᓴᓇᔭᐅᔪᖅ 

ᖃᐅᔨᓇᖅᓯᑎᑦᑎᓂᐊᖅᑐᖅ ᐊᒥᓱᓂᒃ ᑮᓇᐅᔭᓕᐅᕈᑕᐅᔪᓐᓇᖅᖢᓂ, ᐃᓅᓯᓕᕆᓂᕐᒧᑦ, ᐊᒻᒪᓗ ᐊᕙᑎᑦᑎᓄᑦ 

ᐃᑲᔫᑎᔪᖅ ᓄᓇᓕᒃᑎᒍᑦ.  

“ᕼᐋᒻᓚᒃᑯᑦ ᓴᓂᑭᓗᐊᖅ ᖁᕕᐊᓱᒃᑐᑦ ᓴᓇᖃᑎᖃᕋᒥᒃ ᐃᑲᔪᖃᑎᒌᒡᖢᑎᒃ ᑖᒃᑯᐊᓗ ᕿᑭᖅᑖᓗᒃ 

ᓇᖕᒥᓂᖁᑎᓕᖕᓄᓪᓗ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ ᑕᒪᑐᒧᖓ ᓴᓕᑭᓗᐊᖅ ᐊᐅᓚᐅᑎᑦ ᓄᓇᒥᑦ 

ᐆᒻᒪᖁᑎᖃᕈᑎᒃᓴᒧᑦ ᓴᓇᔭᐅᔪᖅ,” ᐅᖃᓚᐅᖅᑐᖅ ᔮᓂ ᑯᑭ, ᒪᐃᔪᖓ ᕼᐋᒻᓚᒃᑯᑦ ᓴᓂᑭᓗᐊᖅ. “ ᐅᓇ ᓴᓇᔭᐅᔪᖅ 

ᓄᓇᓕᖕᓂᑦ ᑮᓇᐅᔭᓕᐅᕈᑕᐅᓂᐊᖅᑐᖅ ᐊᒻᒪᓗ ᐱᐅᓯᕚᓪᓕᕐᓗᑎᒃ ᐆᒻᒪᖁᑎᖃᐅᑎᖏᑦ ᕼᐋᒻᓚᒃᑯᑦ. 

ᐊᑯᓂᒍᓱᒃᑐᒍᑦ ᑕᑯᕙᓪᓕᐊᓂᐊᖅᑕᑦᑎᓐᓂᒃ ᑕᒪᓐᓇ ᑲᔪᓯᑦᑎᐊᖅᑎᓪᓗᒍ ᓄᑖᖅ ᐱᓕᕆᔾᔪᑕᐅᓕᖅᑐᖅ 

ᓴᓇᔭᐅᔪᖅ ᐅᓇ ᐊᖏᔪᒥᒃ ᐊᑦᑎᒃᓯᓯᒪᑎᑦᑎᓂᐊᖅᑐᖅ ᐸᐅᕿᔪᓂᒃ ᓯᓚᒧᑦ ᐃᓯᐊᕿᓂᕐᒥᒃ ᒑᓯᒥᒃ ᓄᓇᑦᑎᓐᓂᑦ.”   

“ᐃᑲᔫᑎᓇᓱᒃᑐᒍᑦ ᑐᓂᓯᓯᒪᓗᑕ ᓱᕈᖅᓴᐃᓐᖏᑦᑐᓂᒃ ᓯᓚᒧᑦ ᐆᒻᒪᖁᑎᖃᐅᑎᒃᓴᓂᒃ ᐅᓇ ᓴᓇᔭᐅᔪᖅ 

ᑕᑯᑎᑦᑎᔪᓐᓇᕐᓂᐊᖅᑐᖅ ᐊᖏᖅᓯᒪᓂᑦᑎᒍᑦ ᓴᓇᖃᑎᒌᑦᑎᐊᕐᓗᑕ ᐃᑲᔪᖃᑎᒌᖃᑦᑕᕐᓗᑕ ᑐᓴᐅᒪᖃᑎᒌᒡᓗᑕ 

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑎᐅᓕᑐᐊᓕᔅᓂ ᐱᓇᓱᐊᖃᑎᒋᔭᕗᑦ ᓄᓇᕗᒻᒥ ᑕᒪᓐᓇ ᓄᖃᖅᑎᓇᓱᐊᕐᓗᒍ ᓯᓚᒧᑦ 

ᐅᖂᓯᕙᓪᓕᐊᑎᑦᑎᔪᑦ ᐊᓯᕈᖅᑎᑦᑎᔪᑦ, ᐅᓇ ᓅᑉᐸᓪᓕᐊᓂᖅ ᓱᕈᖅᓴᐃᓐᖏᑦᑐᒥᒃ ᐆᒻᒪᖁᑎᖃᐅᑎᒃᓴᓄᑦ ᐊᒻᒪᓗ 

ᓴᕿᑦᑎᓂᐊᕐᒪᑦ ᐊᖏᓂᖅᓴᒥᒃ ᑮᓇᐅᔭᓕᐅᕈᑎᖃᕈᓐᓇᖅᑐᑦᓂᒃ ᑎᐅᓕᑐᐊᓕᔅ,” ᐅᖃᓚᐅᖅᑐᖅ ᒥᓂᔅᑕ ᑖᓂᐅ 

ᕙᓐᑖᓪ, ᒥᓂᖦᑕ ᐃᓄᓕᕆᔨᑐᖃᒃᑯᓄᑦ. “ᐅᓇ ᐃᖏᕐᕋᓯᑎᑕᐅᓯᒪᔪᖅ ᐃᑲᔪᖅᑐᖅ ᓴᕿᑦᑎᓪᓗᓂ 

ᓱᕈᖅᓴᐃᓐᖏᑦᑐᒥᒃ, ᐋᓐᓂᐊᓕᖅᑎᑦᑎᕙᖕᓂᐊᓐᖏᑦᑐᒥᒃ ᐊᒻᒪᓗ ᑮᓇᐅᔭᖃᕈᓐᓇᕐᑎᑦᑎᓂᐊᖅᑐᖅ ᓯᕗᓂᒃᓴᖏᓐᓂ 

ᓄᓇᕗᒻᒥᐅᑦ ᐊᒻᒪᓗ ᑕᒪᕐᒥᒃ ᑲᓇᑕᒥᐅᑦ.” 

ᕿᑭᖅᑖᓗᒃ ᓇᖕᒥᓂᖁᑎᓕᖕᓄᓪᓗ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ ᖁᔭᓐᓇᒦᖅᑐᑦ ᓄᓇᕗᒻᒥᐅᑕᓕᕆᔨᒃᑯᑦ 

ᑲᓇᑕ ᐊᑑᑎᖃᖅᑐᖅ ᑮᓇᐅᔭᖅ ᑐᓂᔭᖓᑦ ᑕᒪᑐᒧᖓ ᓄᑖᒧᑦ ᐊᑑᑎᖃᕐᓂᐊᖅᑐᖅ ᓴᓇᔭᐅᔪᒧᑦ, ᐅᑯᐊᓗ 

ᑕᑯᑎᑦᑎᓂᐊᓕᖅᑐᑦ ᐱᒻᒪᕆᐅᔫᖕᒪᑕ ᓄᓇᓕᖕᓂ ᓇᑉᐸᖅᑕᐅᓯᒪᔪᖅ ᓴᓂᑭᓗᐊᕐᒥᑦ. ᑐᓂᓯᓯᒪᓂᐊᖅᑐᖅ 

ᓱᕈᖅᓴᐃᓐᖏᑦᑐᒥᒃ, ᐊᑑᑎᖃᖅᑐᖅ ᓱᕋᒃᐸᓐᖏᑦᑐᖅ ᐆᒻᒪᖁᑎᖃᐅᑎ ᓴᓂᑭᓗᐊᕐᒧᑦ, ᐅᓇ ᓴᓇᔭᐅᔪᖅ 

ᐱᐅᓯᕚᓪᓕᕐᑎᑦᑎᓂᐊᖅᑐᖅ ᐊᔪᕐᓇᖏᓐᓂᖓᓂᒃ ᐊᐅᓚᐅᑎᑦ ᓄᓇᒥᑦ ᐆᒻᒪᖁᑎᖃᕈᑎᒃᓴᒧᑦ ᓴᓇᔭᐅᔪᓐᓇᖅᑐᑦ 

ᐅᑭᐅᖅᑕᖅᑐᒥ. 

 
###  

 
 

ᑖᒃᑯᐊ ᕿᑭᖅᑖᓗᒃ ᓇᖕᒥᓂᖁᑎᓕᖕᓄᓪᓗ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ: ᕿᑭᖅᑖᓗᒃ ᓇᖕᒥᓂᖁᑎᓕᖕᓄᓪᓗ 

ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ ᓴᕿᑕᐅᓚᐅᖅᓯᒪᔪᑦ ᐱᕙᓪᓕᐊᑎᑦᑎᖁᔭᐅᓪᓗᓂ ᓄᓇᓕᖕᓂ ᐊᒻᒪᓗ 

ᐊᕕᒃᑐᖅᓯᒪᔪᓂ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ. ᓴᓇᖃᑦᑕᖅᑐᒍᑦ ᐋᕿᒃᓱᖅᖢᒋᑦ 

ᑮᓇᐅᔭᓕᐅᑦᑎᐊᕈᓐᓇᕐᓂᐊᕐᒪᑕ, ᓇᖕᒥᓂᖅ-ᐊᐅᓚᑦᑎᔪᓐᓇᕐᓗᑎᒃ ᓄᓇᓖᑦ; ᐱᕈᖅᐸᓪᓕᐊᔪᑎᒋᖃᑦᑕᖅᑐᑦ 

ᐋᕿᒃᓯᒪᔾᔪᑎᒃᓴᑎᒍᑦ ᐱᓇᓱᐊᖃᑎᒌᒡᖢᓂ ᐋᕿᒃᐸᓪᓕᐊᓗᒋᑦ ᐊᑑᑎᖃᖅᑐᑦ ᓇᑉᐸᕆᐊᓕᑦ, ᐱᕚᓪᓕᕈᑎᖃᖅᐳᒍᑦ 

https://www.qcorp.ca/qc-services/qikiqtaaluk-business-development-corporation/
https://www.qcorp.ca/qc-services/qikiqtaaluk-business-development-corporation/


  
 

P.O. Box 1228, Iqaluit, NU X0A 0H0 
Phone: (867) 979-8405 Fax: (867) 979-8433 

 

ᓄᑖᓂᒃ ᐊᒻᒪᓗ ᐱᓕᕆᔾᔪᑕᐅᓕᖅᑐᑎᑐᒍᑦ ᐋᕿᒍᑎᔪᓂᒃ ᑮᓇᐅᔭᓕᐅᕈᑕᐅᑦᑎᐊᕐᓂᐊᕐᒪᑕ, ᐊᒻᒪᓗ 

ᓇᑉᐸᕆᐊᖅᑎᑦᑎᕙᒃᑐᒍᑦ ᐱᖓᔪᒋᔭᐅᔪᑦ ᐱᓕᕆᖃᑕᐅᔪᓄᑦ ᖃᑭᔾᔪᑎᒃᓴᓄᑦ ᐃᑲᔫᑎᓂᐊᖅᑐᓂᑦ ᓄᓇᓕᖕᓄᑦ 

ᐋᕿᑦᑎᐊᕐᓂᐊᕐᒪᑕ ᑕᐅᑦᑐᕆᔭᖏᑦ. 
 

ᑐᓴᒐᒃᓴᓕᕆᔨᒃᑯᑦ ᕿᑭᖅᑖᓗᒃ ᓇᖕᒥᓂᖁᑎᓕᖕᓄᓪᓗ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ: 

ᕼᐃᑐ ᓯᐅᑕᓐ 

ᑐᑭᒧᐊᒃᑎ 

ᓄᓇᕗᒻᒥ ᓄᒃᑭᒃᑕᐅᑏᑦ ᑯᐊᐳᕆᓴᓐ 
867-979-8400  
hshilton@qcorp.ca  
 

ᑖᒃᑯᐊ ᓄᓇᒥᐅᑕᓕᕆᔨᒃᑯᑦ ᑲᓇᑕ: ᓄᓇᒥᐅᑕᓕᕆᔨᒃᑯᑦ ᑲᓇᑕ  ᓴᕿᑦᑎᕙᒃᑐᑦ ᐊᑐᐊᒐᕐᓂᒃ ᐊᒻᒪᓗ 

ᐱᓕᕆᑎᑦᑎᔾᔪᑕᐅᔪᓂᒃ ᐅᑯᐊᓗ ᐱᐅᓯᕚᓪᓕᕐᓂᐊᕐᒪᑕ ᐃᑲᔫᑎᖏᑦ ᑮᓇᐅᔭᖃᕐᑎᑦᑎᓂᖏᑦ 

ᓄᓇᒥᐅᑕᓕᕆᓂᕐᒧᑦ ᐱᓕᕆᕕᐅᔪᓂᑦ ᑕᒪᑐᒧᖓ ᒪᑭᒪᔾᔪᑕᐅᓂᐊᕐᒪᑕ, ᐱᐅᓯᕚᓪᓕᕈᑕᐅᓂᐊᕐᒪᑕ 

ᐃᓅᓯᖏᓐᓄᑦ ᑕᒪᐃᓐᓄᑦ ᑲᓇᑕᒥᐅᑦ ᐊᒻᒪᓗ ᐱᓕᕆᐊᕆᓗᒋᑦ ᓄᑖᑎᒍᑦ ᐱᓕᕆᔾᔪᑕᐅᔪᑦ ᖃᐅᔨᓴᐃᓂᒻᒪᕆᒃ 

ᐱᓕᕆᕕᒋᔭᖕᒥᖕᓂ ᓇᓂᑐᐃᓐᓇᖅ ᑲᓇᑕᒥ ᐱᓕᕆᐊᖑᓂᐊᕐᓗᑎᒃ ᐃᓱᒪᓕᕈᑎᑦ ᐊᒻᒪᓗ ᓄᒃᑕᖅᑕᐅᓂᖏᑦ 

ᓄᑖᓂᒃ ᐱᓕᕆᔾᔪᑕᐅᓕᖅᑐᓂᒃ. ᓄᓇᒥᐅᑕᓕᕆᔨᒃᑯᑦ ᑲᓇᑕ ᑭᒡᒐᖅᑐᐃᖕᒥᔪᑦ ᑲᓇᑕᒥ ᑕᐃᑲᓂ ᓯᓚᕐᔪᐊᑎᒍᑦ 

ᑎᑭᐅᑎᓯᒪᓂᐊᕐᒪᑕ ᑲᓇᑕ ᓯᓚᕐᔪᐊᒧᑦ ᐊᖏᖅᓯᒪᓂᕆᔭᑎᒃ ᐱᓪᓗᒍ ᓄᖑᑐᐃᓐᓇᖃᑦᑕᓐᖏᑦᑐᓂᒃ 

ᐱᕙᓪᓕᐊᑎᑦᑎᓂᖅ ᓄᓇᒥᑦ.  
 

ᑐᓴᒐᒃᓴᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᑦ ᑲᓇᑕ: 

ᓄᓇᒥᐅᑕᓕᕆᔨᒃᑯᑦ ᑲᓇᑕ 

ᑐᓴᒐᒃᓴᓕᕆᔨᒃᑯᑦ 
343-292-6100 
nrcan.media.rncan@canada.ca  
 

ᐃᐊᓐ ᑳᒧᓚᓐ 

ᑐᓴᒐᒃᓴᓕᕆᔨᕐᔪᐊᒃᑯᑦ ᑎᑎᕋᖅᑎᖓ 

ᑎᑎᕋᕐᕕᖓᓂᑦ ᒥᓂᔅᑕ ᓄᓇᒥᐅᑕᓕᕆᔨᒃᑯᑦ 
613-447-3488 
ian.cameron@canada.ca  

